
Ovaj flajer treba da posluži kao informacija o 
Komisiji za posebne slučajeve kada su u pitanju 
problemi vezani za boravak. On nije informacija o 
pravima i ne nadomješćuje pravno savjetovanje. 

Bosnisch



Šta biste trebali uzeti u obzir?

Samo članovi Komisije (HFK) mogu uvrstiti odgova-
ra-juće slučajeve u rad ovog tijela. Radi toga se morate 
obratiti jednom od članova navedenih na poleđini. 
Prije toga bi trebalo da se opširno informišete i lično 
posavjetujete, npr. u savjetovalištu za migraciju.

Izvjesne okolnosti isključuju mogućnost razmatranja 
molbe od strane Komisije (HFK), odn. već nagovje-š-
tuju da ishod postupka neće biti uspješan. To će se 
posebno dogoditi ako 

Y	 navedete isključivo razloge za čije je ispitivanje 
nadležan Savezni ured za migraciju i izbjeglice

Y	 ste počinili teža krivična djela 

Y	 je termin readmisije već konkretno određen ili 

Y	 ako se  nalazite u takozvanom Dablinskom pos-
tupku. 

Postoje još i dalji razlozi koji isključuju razmatranje 
molbe. Oni su navedeni u § 5. Tirinške uredbe o Komi-
siji za posebne slučajeve (HärtefKV TH).

Važno je da predstavite Vaše lične i humanitarne 
razloge koji govore u prilog Vašem daljem boravku.   
Također bi trebalo da prikažete kako ste se integrisali u 
ovdašnje društvo. 

Tu se, na primjer, radi o podacima o

Y razlozima Vašeg dolaska

Y	 Vašem dosadašnjem boravku

Y	 Vašoj porodičnoj situaciji

Y	 Vašem zdravstvenom stanju

Y	 Vašem ekonomskom stanju

Y	 Vašem obrazovanju/Vašoj profesiji

Y	 Vašem društvenom angažmanu

Y	 Vašem znanju njemačkog jezika

Gore navedene aspekte trebalo bi, primjera radi, doka-
zati odgovarajućim dokumentima.

Čime se bavi Komisija za posebne 
slučajeve?

Kome se možete obratiti? Kada Vaša molba ima izgleda, ili 
ima samo malo izgleda za uspjeh?

Komisija za posebne slučajeve odlučuje o tome mogu 
li migranti koji su dužni napustiti Njemačku ipak dobiti 
dozvolu boravka. 

U određenim konstelacijama, nemogućnost ostanka u 
Njemačkoj je za njih posebno težak problem. Upravo 
takve hitne humanitarne ili lične razloge ispituje  
Tirinška komisija za posebne slučajeve (HFK).

Ako Komisija (HFK) dođe do zaključka da postoje razlozi 
takve vrste, ona se obraća Ministarstvu za migraciju, 
pravdu i zaštitu potrošača Tiringije (TMMJV) sa nalogom 
da dotičnom licu bude izdana dozvola boravka. 

Sve dok Komisija (HFK) razmatra dotičnu molbu, dotle 
se deportacija može obustaviti.

Komisiji (HFK) predstoji gospođa koja je državni sekre-
tar u Ministarstvu (TMMJV). Svi članovi Komisije (HFK) 
odgovorni su samo svojoj savjesti. Oni su dužni da 
slučaj koji razmatraju drže u tajnosti.

Komisija (HFK) razmatra slučajeve na nejavnoj sjednici, 
bez prisustva lica na koje se slučaj odnosi. 

Pomoći od strane Komisije (HFK) možete se nadati 
ako

Y	 stanujete u Tiringiji,

Y	 ste izvršno dužni da napustite Njemačku,

Y	 postoje hitni lični ili humanitarni razlozi za dalji bora-
vak i

Y	 ako se Vama može izdati pozitivna prognoza u pog-
ledu integracije. www.justiz.thueringen.de

